
Xalqın qəzeti�

����-cu ildən çıxır Təsisçi� Azərbaycan Respublikası Prezidentinin İşlər İdarəsi və qəzetin redaksiya heyəti

Azərbaycanın 
iqtisadi inkişaf 
modeli dünyanı 

heyran edir

Prezident İlham Əliyev 
sentyabrın 2�-da keçirilən 
iqtisadi məsələlərə həsr olun-
muş müşavirədəki çıxışında 
ilin əvvəlindən iqtisadi inki-
şafın gözlənilən səviyyədə ol-
duğunu, bu müddətdə uğur-
lu sosial-iqtisadi göstəricilər 
əldə edildiyini və belə bir 
irəliləyişin gerçəkləşəcəyinə 
əminliyi hələ cari ilin əvvə-
lində vurğuladığını bildirib. 

Dövlər başçısı qeyd edib ki, 
ilin əvvəlində bu ilin iqtisadi 
sahədə uğurlu olub-olmaması 
haqqında danışanda tam əmin 
idi ki, bu il iqtisadiyyatımız 
üçün uğurlu olacaq:

³İlin əvvəlindən əldə edilmiş 
nəticələr və iqtisadi göstəricilər 
mənim sözlərimi təsdiqləyir. İq-
tisadi artım 4,3 faiz təşkil edib. 
Bugünkü dünyada gedən proses-
ləri təhlil edərkən və ümumiy-
yətlə, geosiyasi vəziyyətə nəzər 
saldıqda deyə bilərəm ki, bu, 
çox müsbət göstəricidir´. 

Bəs bu iqtisadi uğuru hansı 
amillər şərtləndirir" Sualın ca-
vabı, ilk növbədə, iqtisadiyyatın 
şaxələndirilməsi və qeyri-neft 
sektorunun inkişafı istiqamə-
tində genişmiqyaslı islahatla-
rın gerçəkləşdirilməsi fonunda 
aydın görünür. glkə rəhbəri də 
çıxışında məhz bu cəhətləri qa-
bardaraq qeyd edib ki, Azərbay-
canın iqtisadi yüksəlişi bir çox 
ölkələrin iqtisadi inkişaf templə-
rini üstələyir. Xüsusi əhəmiyyət 
daşıyan məqam isə ondan ibarət-
dir ki, respublikada qeyri-neft 
sektoru 7 faiz artıb. Bu da onu 
göstərir ki, ölkə iqtisadiyyatının 
şaxələndirilməsi istiqamətində 
atılan addımlar və düşünülən 
islahatlar öz bəhrəsini vermək-
dədir.

glkədə davamlı iqtisadi 
uğurların əldə olunmasının ən 
mühüm şərtlərindən biri  bey-
nəlxaq təcrübədə özünü doğrul-
dan prinsiplərin müəyyən plan 
və proqramlarda konkret ifadə 
edilərək reallaşdırılması ilə bağ-
lıdır. 

�ardı �-cü səhifədə�

Sərhəd 
dirəkləri  

sülh dirəkləri 
olacaqmı"

Əgər sərhədlər etibarlı 
qorunursa, deməli, 
məmləkətdə təhlükə-

sizlik və sabitlik hökm sürür. 
Amma gərək əvvəlcə həmin 
sərhəd xəttinin özü dəqiq 
müəyyənləşdirilsin. Bəli, sül-
hə gedən yol sərhəd dirəklə-
rindən keçir.  

Azərbaycanla Ermənistan 
arasında sərhədin delimitasiya-
sı və demarkasiyası prosesin-
də müşahidə edilən ləngimədə 
tərpəniş hiss olunmaqdadır. Or-
tada ilkin nəticələr var. Amma 
Azərbaycan və Ermənistan baş 
nazirləri müavinlərinin rəh-
bərlik etdikləri komissiyaların 
işi arzuedilən sürəti almayıb. 
1��0-cı illərin əvvəllərində er-
mənilərin işğal etdikləri Qazax 
rayonunun 4 kəndinin Azərbay-
cana qaytarılması ilə müşayiət 
olunan iki ölkə sərhədinin bir 
hissəsində delimitasiya və de-

markasiyasının aparılmasının 
ardınca növbəti addımın atılaca-
ğı gözlənilirdi... 

Doğrudur, iki dövlətin eks-
pert qruplarının fəaliyyəti da-
vam edir. İrəvan isteblişmentinin 
sərhəd xəttinin dəqiqləşdirilmə-
si işlərinin tezliklə başa çatdırıl-
ması üçün siyasi iradə nümayiş 
etdirməsi müsbət haldır. Elə 
Ermənistan konstitusiya məh-
kəməsinin dövlət sərhədinin 
delimitasiyası üzrə hökumətlər- 
arası komissiyanın işi haqqın-
da əsasnamənin ölkənin əsas 
qanununa uyğunluğu məsələsi 
ilə bağlı qərarı da prosesə tə-
kan verəcəyi ümidlərini yaradır. 
Hay mediasının yazdığına görə, 
müzakirələr nəticəsində kons-
titusiya məhkəməsi qərara gə-
lib ki, əsasnamə əsas qanunun 
müddəalarını pozmur: ³Kons-
titusiyanın 170-ci maddəsinin 
2-ci hissəsinə uyğun olaraq, bu 
qərar qətidir və dərc edildiyi 
gündən qüvvəyə minir´.

�ardı 4-cü səhifədə�

Paşinyanın Türkiyə vasitəçiliyi 
istəyi... Məqsəd nədir"

D emək olarmı ki, Türkiyə 
Prezidenti Rəcəb Tayyib Ər-
doğanın Ermənistanın baş 

naziri Nikol Paşinyana bağışladığı 
“Daha adil bir dünya mümkün” ki-
tabı öz işini görüb" Sual ritorikdir. 
dünki BMT tribunasından ölkəmi-
zin Konstitusiyasında Ermənistana 
qarşı ərazi iddiasının mövcudluğu 
barədə sərsəmləyən Nikolun cənab 
Ərdoğanın kitabını nəinki oxudu-
ğunu, heç vərəqlədiyini də söyləmək 
mümkün deyil. Ancaq Paşinyan 
bəzi şeyləri düşünür. Yoxsa, niyə 
Türkiyədən Azərbaycanla Ermə-
nistan arasında vasitəçilik istəsin" 
Həqiqətən, çox təəccüblüdür...  

Məlum olduğu kimi, bir neçə gün əvvəl 
BMT Baş Assambleyasının 7�-cu sessiyası 
çərçivəsində Ərdoğanla Paşinyanın görü-
şü keçirilib. Görüşdə Türkiyə–Ermənistan 
münasibətlərinin normallaşması başlı-
ca müzakirə predmetinə çevrilib. Orada 
Azərbaycan–Ermənistan münasibətlərinin 
tənzimlənməsindən söz açılıb. Prezident 
Ərdoğan sözügedən görüşdən sonra Mur-
nalistlərə açıqlamasında Türkiyənin yeni 
dövrdə Bakı və İrəvan arasında daimi 
barış mühitinin qərarlaşmasına tərəfdar 
olduğunu və bunun üçün səylərin davam 
etdiyini bildirib. Türkiyə lideri, həmçinin 
Ankara ilə İrəvanın ilkin şərt qoyulmadan 
normallaşma istiqamətində əhəmiyyətli 
irəliləyişlər əldə etdiyini də diqqətə çatdı-
rıb. Deməli, Türkiyə – Ermənistan təması 
baxımından hazırda iki motiv var. Daha bir 
məqam da mövcuddur ki, o da Ankarının 

Bakı və İrəvan arasındakı nəzəri vasitəçi-
liyidir. &ənab Ərdoğan bununla bağlı bəzi 
fikirlər səsləndirib.  

Türkiyə lideri deyib ki, baş nazir N.Pa-
şinyan Türkiyənin sülhün bərqərar olması-
na töhfə verməsini istəyib, Azərbaycanla 
Ermənistanın iki qonşu kimi dinc yaşaya 
bilməsi baxımından sülh mühitinin vacib-
liyindən söz açıb. ³Biz də buna çalışırıq´, 
– deyən Ərdoğan, həmçinin Azərbayca-
nın və Ermənistanın sülh tərəfdarı oldu-
ğu üçün, ölkələr arasındakı problemlərin 
həllinə ümid bəslədiyini bildirib. Türkiyə 
lideri onu da vurğulayıb ki, Bakı və İrəvan 
arasında sülh yeni imkanlara və qazanclara 
qapı açacaq. Ən əsası isə Türkiyə ilə Ermə-
nistan arasında münasibətlərin normallaş-
ması prosesi də buna uyğun irəliləyəcək.

Bəli, qardaş ölkə bir daha prinsiplərə 
sadiqliyini göstərib. Deməli, Türkiyə – 
Ermənistan münasibətlərinin normallaş-
ması Azərbaycanla Ermənistan arasında 
sülhün yaranmasını tənzimləyəcək. Bu isə 
o deməkdir ki, Ankaranın hələlik nəzəri 
kimi görünən vasitəçilik missiyasının tra-
yektoriyası Bakı–İrəvan münasibətlərinin 
nizamlamasında tərəflərin nümayiş et-
dirəcəyi iradədən asılıdır. Əslində, reallıq 
budur. Reallıq həm də ondan ibarətdir ki, 
mahiyyətcə Azərbaycan və Ermənistan 
arasında vasitəçiyə ehtiyac yoxdur. Elə cə-
nab Ərdoğanın da söylədiklərindən bu qə-
naətə gəlmək mümkündür. dünki Türkiyə 
liderinin fikirləri daha çox Ankara–İrəvan 
münasibətlərinin perspektivi baxımından 
şərt olaraq səslənir. 

�ardı �-ci səhifədə�

Anım Günü Zəfər şəhidlərinə 
ümumxalq ehtiramının təcəssümüdür

Səhifə  2

BMT  tribunasında   
növbəti erməni fiaskosu

Qətiyyətlə demək olar ki, Ermənistan BMT Baş 
Assambleyasının Nyu-Yorkda keçirilmiş 7�-cu ses-
siyasını anti-Azərbaycan və anti-sülh platforması-
na çevirə bildi. 

Ancaq, bir qədər fərqli, daha doğrusu, gizli formada.
Məsələn, baş nazir Nikol Paşinyan mötəbər kürsüdəki çıxışın-
da bildirdi ki, qonşulara qarşı hansısa ittihamlar səsləndirmək 
niyyətindən uzaqdır. <əni, o, əvvəllər bu halın müşahidə edil-
diyini təsdiqlədi. 

�ardı 4-cü səhifədə�

Serbiya da ölkəmizin  
enerMi tərəfdaşına çevrilir

Keşiş yeni siyasi oyunların 
anonsunu verdi

Səhifə  ��

Səhifə  �

Keşiş yeni siyasi oyunların anonsunu verdi
Bu ilin yazında Ermənistan uzun illər işğal altında saxladığı Qazax ra-
yonunun dörd kəndini danışıqlar yolu ilə geri qaytardı. Bundan sonra 
erməni apostol kilsəsi Tavuş yeparxiyasının rəhbəri, arxiyepiskop Baqrat 
Qalstanyan “Vətən naminə Tavuş” adlı hərəkat yaradaraq İrəvana doğ-
ru yürüş etdi. Onun məqsədi ölkədə qarışıqlıq yaratmaq, hazırkı iqtidarı 
devirərək İkinci Qarabağ müharibəsindən sonra Azərbaycanla aparılan 
danışıqlarda əldə olunmuş bütün razılaşmaları ləğv etmək idi.

<az aylarında keçirdiyi etiraz aksiyaları 
kifayət qədər dəstək qazanmasa da, Baqrat 
yenidən meydana çıxmağa hazırlaşır. O, 
sentyabrın 23-də İrəvandakı idman-konsert 
kompleksində tərəfdarları ilə görüş keçirib. 
Görüşdə çıxış edən keşiş mübarizənin yeni 
mərhələsinin başlandığını bildirib. Ancaq 
görüşə qatılanların sayının çox az olması 
diqqəti cəlb edir. İdman-konsert komplek-
sindən çəkilən foto-video kadrlar bunu aş-
kar surətdə ortaya qoyur.

Dünən sosial şəbəkə hesablarında canlı 
yayım açan keşiş mübarizənin bərpası və 
kompleksdəki son görüş barədə danışıb. 
³Biz bu mübarizəni birbaşa aparan fəal 
iştirakçılarımızla mitinq formatında görüş 
keçirmək istəmədik. Biz zal variantında 
mübarizənin bütün məqsədlərini və yolları-
nı təsvir etmək istədik. Amma bu o demək 
deyil ki, bizim bundan sonrakı bütün mü-
barizəmiz yalnız zallarda keçəcək´ – deyən 
Qalstanyan oktyabrın 2-dən mübarizənin 
yeni mərhələsinin başlanacağının anonsu-
nu verib. Bu o deməkdir ki, Baqratın tərəf-
darları yenidən paytaxt İrəvanda və ölkə-
nin digər şəhər və rayonlarında qarışıqlıq 
salmağa, yolları bağlamağa, həyat ritmini 
pozmağa çalışacaqlar. Keşiş yaz aylarında 
istədikləri nəticəni əldə edə bilmədikləri 
üçün ümidsizləşən etirazçıları ruhlandır-
maq üçün deyib: ³Bu, qələbə və işıq dövrü, 
bizim inadkar, yorulmaz, ardıcıl mübarizə-
mizin carçısı olacaq. Oktyabrın 2-də, saat 
1�:30-da ³Respublika´ meydanında olaca-
ğıq. Bizim gələcək bütün fəaliyyətimiz hə-
min gün başlanacaq´.

Keşiş yaz aylarındakı bütün hərəkətlə-
rini, onlara mane və ya məqsədlərinə çat-
mağa əngəl olan metodları müzakirə etdik-
lərini də bildirib. O, bu aksiyanın partiya 
ideologiyası ilə məhdudlaşmadığını, ixtilaf-
lardan asılı olmayaraq hər kəsin mübarizəsi 
olduğunu deyib: ³Bu, bəziləri üçün siyasi 
prosesdirsə, mənim üçün həyatdır. doxları 
mübarizənin heç bir planının olmadığını 
deyir, lakin bizim planımız yalnız birdir: 

Şəri aradan qaldırmaq� Planı olanlar gəlsin-
lər və onu həyata keçirsinlər. Bu mübarizə 
hər kəsə məxsusdur´.

Ancaq hakimiyyət də boş-bekar otur-
mur. İstər parlamentdəki hakim ³Mülki 
müqavilə´ fraksiyasının üzvləri, istərsə də 
nazirlər, baş nazirə yaxın olan media re-
sursları müxalifətin ittihamlarını cavabsız 
qoymurlar. Eyni zamanda, iqtidar növbəti 
seçkilərdə yenidən etimad qazanmaq üçün 
vətəndaşlara yönəlik bir sıra Mestlər edir. 
Baş nazir tez-tez ölkənin müxtəlif vilayət-
lərinə, şəhər və kəndlərinə yollanır. Bu 
səfərlər zamanı Nikol insanların gündəlik 
qayğıları ilə maraqlanır. Bütün bunların 
növbəti seçkilərdə yenidən xalqdan mandat 
almağa hesablandığı heç kimdə şübhə do-
ğurmur.

Qeyd edək ki, Ermənistanda növbəti 
parlament seçkiləri 202�-cı ildə keçirilə-
cək. ³-oxovurd´ qəzetinin yazdığına görə, 
iqtidar partiyasının üzvləri son illərdə üz-
ləşdikləri bir sıra təhlükəsizlk problemləri 
fonunda reytinqlərinin kəskin şəkildə aşağı 
düşməsindən əndişələnirlər. Onlar növbəti 
seçkilər zamanı problemlərlə üzləşəcək-
lərindən və hətta, baş nazir seçmək üçün 
tələb olunan sayda mandat qazana bilməyə-
cəklərindən ciddi narahatlıq keçirirlər. /a-
kin Paşinyan onları sakitləşdirərək 202�-cı 
ildə hakimiyyətdə qalacaqlarını bildirib. O, 
tərəfdarlarını əmin edib ki, növbəti parla-
ment seçkilərində heç bir maneə olmadan 
qalib gələcəklər. <alnız texniki və təşkilati 
məsələlər həllini tapmalıdır.

Qəzet mövzunu inkişaf etdirərək yazır 
ki, Paşinyan, hətta, tərəfdarlarını 2031-ci 
il seçkiləri haqqında düşünməyə çağırıb. 
Ancaq ³Mülki müqavilə´dən olan deputat 
Armen Xaçatryan Paşinyanla görüşlərdə 
belə bir mövzunun müzakirə olunmadığını 
bildirib: ³Biz seçkinin nəticələrinə yalnız 
səslər sayıldıqdan sonra əmin ola bilərik. 
Bu, istənilən seçkiyə aiddir, hətta seçkilərə 
bir saat qalmış belə əminliyin olması düz-
gün deyil´.

Eyni zamanda, qeyd etmək lazımdır ki, 
Ermənistanı 20 il olmazın fəlakətlərə dü-
çar etmiş Qarabağ klanı da yenidən ortalı-
ğa atılmaq üçün fürsət gözləyir. Onlar hər 
vəchlə Paşinyanın iqtidardan getməsi üçün 
çalışırlar. İqtidar komandasının üzvləri isə 
Koçaryan–Sarkisyan dövründə yol verilmiş 
qanunsuzluqları, talançılığı faktlarla ifşa 
edirlər. İqtisadiyyat naziri Gevorq Papo-
yan sentyabrın 2�-da hökumətin iclasından 
sonra keçirilən brifinqdə Murnalistlərə de-
yib: ³Məhz keçmiş hakimiyyətin apardığı 
siyasətin nəticəsidir ki, Ermənistan bloka-
daya alınıb və bu gün də təcriddə qalmağa 
davam edir. Məhz həmin siyasətin nəticəsi-
dir ki, Ermənistan 30 ildir iqtisadi cəhətdən 
inkişaf etməyib. Onların zamanında ölkədə 
10-1� oliqarx var idi, ölkənin qalan vətən-
daşları isə yoxsulluq içində yaşayırdılar´.

Bir neçə gün öncə Nyu-<orkda Türkiyə 
Prezidenti Rəcəb Tayyib Ərdoğanla N.Pa-
şinyan arasında keçirilən görüş, qardaş 
ölkənin dövlət başçısının Paşinyana müəl-
lifi olduğu kitabı bağışlaması və Nikolun 
kitabı sinəsinə basması da Ermənistanda 
müxalifətin tənqid hədəfinə çevrilib. Görü-
şün Nyu-<orkdakı Türk evində baş tutması 
müxalifəti daha da qəzəbləndirib.

G.Papoyan isə Paşinyanın Ərdoğanla 
görüşməsini və ondan hədiyyə şəklində ki-
tab almasını düzgün addım hesab etdiyini 
bildirib. Əlavə edib ki, rəsmi İrəvan tərəfin-
dən atılan bütün addımlar regionda sülhün 
bərqərar olmasına və iqtisadi rifahın təmin 
olunmasına yönəlib. ³Bəs siz nə təklif edir-
siniz" Ermənistan öz qonşuları ilə diploma-

tik əlaqələr qurmasın və öz siyasəti ilə yeni 
problemlər və düşmənçilik yaratsın"´ – 
deyə nazir Qarabağ klanına yaxınlığı ilə se-
çilən Murnalistlərin suallarından hiddətlənib.

Tarixçi və türkoloq, Ermənistan Elmlər 
Akademiyasının akademiki Ruben Safrast-
yan isə son proseslərlə bağlı olaraq deyib ki, 
Türkiyə 202�-ci ilədək Zəngəzur dəhlizinin 
açılmasına nail olmağı hədəfləyir. Onun 
fikrincə, bu məsələ Türkiyə Prezidenti və 
Ermənistan baş naziri arasında ABŞ-də ke-
çirilən görüşdə müzakirə edilib: ³Təsadüfi 
deyil ki, Paşinyan dəhlizlə bağlı ³Sülhün 
kəsişməsi´ layihəsindən danışdı. <əqin Ər-
doğan bu məsələni qaldıranda o da söyləyib 
ki, ³baxın, bizim də belə bir planımız var, 
biz bütün yolların açılmasını istəyirik´. Fik-
rimcə, indiki mərhələdə bu məsələ Türkiyə 
üçün ikinci dərəcəlidir. dünki Türkiyənin 
dəmir yolu sistemini Azərbaycanın Nax-
çıvan bölgəsi ilə birləşdirməli olan hissə 
hələlik tikilməyib. Söhbət 240 kilometrlik 
xətdən gedir. Türkiyənin nəqliyyat naziri 
Abdulkadir 8raloğlu açıqlamışdı ki, tikinti 
202�-ci ildə başa çatdırılmalıdır. <əni, Tür-
kiyənin 202�-ci ilə qədər vaxtı var. Hesab 
edirəm ki, Türkiyə o vaxtadək Ermənistana 
təzyiqlərini �"� davam etdirəcək´.

R.Safrastyan daha sonra deyib: ³Ərdo-
ğan onu da vurğuladı ki, əgər Ermənistan 
Azərbaycanla sülh müqaviləsi imzalasa, 
biz də münasibətləri tənzimləyəcəyik. Mən 
də düşünürəm ki, Ermənistan–Türkiyə mü-
nasibətlərinin normallaşması Azərbaycan-
la münasibətlərin qurulmasından asılıdır. 
Azərbaycanla razılaşma bunun üçün ilkin 

şərtdir. Zəngəzur dəhlizini isə onsuz da ala-
caqlar´. Safrastyanın fikrincə, Ərdoğan bu 
görüşlə həm də dünyaya və ABŞ-yə Tür-
kiyənin &ənubi Qafqazda lider mövqedə 
olduğunu nümayiş etdirib.

³Armenian Report´ isə yazır ki, Qa-
rabağ klanından ³qidalanan´ mediada və 
teleqram kanallarında qorxu və həyəcan 
hökm sürür. Bu yaxınlarda ölkənin baş 
prokurorluğu üçüncü prezident S.Sarkis-
yanın bəraət hökmündən korrupsiyaya 
qarşı mübarizə məhkəməsinə apellyasi-
ya şikayəti verib. İş istintaqın aparılması 
üçün yenidən məhkəməyə göndərilib: ³gz 
qidalandırıcılarını itirmək qorxusundan və 
ikinci və üçüncü prezidentlərin kabinet-
lərindəki kuratorlarının təhrikindən irəli 
gələn bir sıra media orqanları və blogerlər 
prokurorluğun və məhkəmənin qərarları 
ilə bağlı əsl isteriya yaradırlar. Təbii ki, 
indiki hakimiyyətə qarşı ittihamlar ya-
ğır. Onlar qeyd edirlər ki, prokurorluq və 
məhkəmə Paşinyanın birbaşa göstərişi ilə 
hərəkət edirlər´.

<azıda qeyd edilib ki, 201�-ci il seç-
kiləri Koçaryan–Sarkisyan reMiminin böyük 
uğursuzluğu idi. 2021-ci il seçkilərində isə 
onlar, hətta, iki fərqli blokla seçkilərə get-
sələr də, parlamentdə çoxluq əldə edə bil-
mədilər: ³O dövrün necə bir zaman olduğu-
nu hamımız xatırlayırıq. Amma xalq yenə 
də Paşinyana səs verdi. Sadəcə, ona görə ki, 
keçmiş hakimiyyətə qarşı nifrət səngimə-
yib. Gələn həftə sonu parlamentə yeni seç-
kilər keçirilsə, Paşinyan yenə qalib gələcək. 
Heç kim repressiya dövrünə qayıtmaq, heç 
kim Ermənistanın Rusiyanın marionetinə 
çevrilməsini istəmir´.

Sayt qeyd edib ki, Qarabağ klanını 
müdafiə edən bəzi şəxslərin arqumentləri 
əsassızdır. ³Aydındır ki, onlar çörəkpulu 
qazanırlar və ağalarının əmrlərini yerinə 
yetirirlər. Amma həm də ağıllı işləməlisən 
ki, heç olmasa, sənə gülməsinlər´ – deyə 
bildirilib.

Göründüyü kimi, Ermənistanda qarşı-
lıqlı ittihamlar, bir-birini kəskin tənqid et-
mək səngimir. Qarşılıqlı ittihamların siyasi 
proseslərin aktiv fazaya daxil olduğu payız 
mövsümündə daha da qızışacağı gözlənilir.

Azərbaycanın iqtisadi inkişaf 
modeli dünyanı heyran edir

�əvvəli �-ci səhifədə�

Məsələn, Azərbaycanın 2030-cu ilədək 
Milli Prioritetlərində və 2022–202�-cı illər 
üzrə sosial-iqtisadi inkişaf Strategiyasında 
qarşıya qoyulan vəzifələrə və sağlam prin-
siplərə əsaslanmaqla gələcəkdə qeyri-neft 
ixracında daha yüksək göstəricilər əldə 
etmək, bununla da dünya iqtisadiyyatında 
respublikamızın mövqeyini gücləndirmək 
hədəflənir. Beynəlxalq təşkilatların keçir-
dikləri sorğuların nəticələri də bu məqsə-
din gerçəkləşəcəyi əminliyini möhkəmlə-
dir. 

Bu gün iqtisadi diversifikasiyada qey-
ri-neft sənayesinin innovativ üsullarla in-
kişafı və şaxələndirilməsi önəmli rol oyna-
yır. İdxalı əvəz edən, yeni ixrac imkanları 
yaradan, eləcə də müasir texnologiyalara 
əsaslanan rəqabətqabiliyyətli istehsal və 
emal müəssisələrinin fəaliyyətə başlaması 
isə mövcud sahənin yeni mərhələyə daxil 
olmasını şərtləndirir. 

Bu mərhələdə qeyri-neft sənayesinin 
inkişafı ölkəni karbohidrogen daşıyıcıla-
rının hasilatı və ixracından əldə olunan 
gəlirlərdən, həmçinin daxili istehsalın və 
istehlak bazarının idxaldan asılılığını azal-
dır, ixracın şaxələnməsinə xidmət edir. 
Son illərdə respublikada yüzlərlə müasir 
qeyri-neft sənaye müəssisəsi, yeni istehsal 
sahələri və bölgələrdə sənaye parklarının 
yaradılması, daxili tələbatın ödənilməsin-
də yerli məhsulların payının əhəmiyyətli 
dərəcədə artması da bu məsələnin reallaş-
masında həlledici rola malikdir. 

Azərbaycanda qeyri-neft sənaye 
sahələrinin yaradılmasına investisiya cəlbi 
üçün əlverişli biznes mühiti, coğrafi yer-
ləşmə, müasir infrastruktur, hazırlıqlı peşə-
kar kadrlar, ixrac bazarları, qonşu ölkələr-
lə yaxşı işgüzar münasibətlər var. Müasir 
sənaye zonaları və aqroparkların təşəkkülü 
də belə demək mümkünsə, bu cür əlverişli 
mühitin məhsuludur. Bu istehsal sahələrin-
də iş adamları üçün stimullaşdırıcı biznes 
və investisiya mühiti yaratmaq üçün dövlət 

tərəfindən müxtəlif dəstək tədbirləri möv-
cuddur, sahibkarlara təşkilati köməklə ya-
naşı, vergi və gömrük güzəştləri, eləcə də 
hazır infrastrukturla təminat təklif edilir. 

Qeyri-neft sənaye sahələrində, 
məsələn, sənaye parklarında rezidentlər 
üçün dövlət vəsaiti hesabına müasir və 
geniş infrastruktur təchizatı ³birbaşa qo-
şulma´ �³Plug	Play´� prinsipi əsasında 
gerçəkləşdirilir. Dövlət vəsaiti hesabına 
yaradılan müasir infrastruktur iş adamları-
na öz vəsaitlərini birbaşa layihəyə investi-
siya olaraq yönəltmələrinə imkan yaradır. 
Bütün bunlarla yanaşı, sənaye parklarında 
iş adamlarına müasir infrastrukturla təmin 
edilən torpaq sahələri, həmçinin hazır tik-
lilər isə uzunmüddətli icarəyə verilir.

Respublikada uğurlu iqtisadi göstə-
ricilərin əldə edilməsində dövlətimizin 
başçısının rəhbərliyi ilə ardıcıl və sistemli 
surətdə həyata keçirilən sənayenin inkişafı-
na dair Dövlət Proqramı da əhəmiyyətli rol 
oynayıb. Bu proqram şübhəsiz ki, ənənə-
vi sənaye sahələri ilə yanaşı, Azərbaycan 

iqtisadiyyatı üçün yeni olan kosmik, mü-
dafiə, gəmiqayırma, alternativ enerMi və 
digər sahələrin, həmçinin müasir istehsal 
infrastrukturuna malik sənaye zonaları-
nın inkişafını sürətləndirib. Belə vəziyyət 
ölkənin ixrac qabiliyyətinin güclənməsinə, 
idxalı əvəz edən məhsulların istehsalının 
artırılmasına da əhəmiyyətli təsir göstərib. 

Şübhəsiz ki, bu məsələdə qabaqcıl 
texnologiyalardan və idarəetmə təcrübə-
sindən səmərəli yararlanmaq böyük əhə-
miyyətə malikdir. Bundan başqa, ölkədə 
hökm sürən siyasi və makroiqtisadi sabit-
lik, investorların hüquqlarının etibarlı qo-
runması, əlverişli coğrafi mövqe, zəngin 
təbii ehtiyatlar, yüksək ixtisaslı işçi qüvvə-
si Azərbaycanı xarici sərmayələr üçün ən 
cəlbedici dövlətlərdən biri kimi tanıdır. 

Qeyri-neft sənayesində məhsul is-
tehsalının artımına iqtisadiyyatın rəqəm-
sallaşması ilə bağlı layihələrin uğurla 
reallaşdırılması da müsbət təsir göstərir. 
Rəqəmsallaşma respublikamızın investi-
siya cəlbediciliyini şərtləndirən mühüm 

amillərdən biri olduğu üçün investorlar 
tərəfindən bu sahəyə aid infrastrukturun 
qurulması, eləcə də elektron ticarətin in-
kişaf etdirilməsi daim diqqət mərkəzin-
də saxlanılır. Məhz bunun nəticəsidir ki, 
Azərbaycanda təhlükəsiz rəqəmsal ödəniş 
həllərinin genişləndirilməsi, etibarlı logis-
tik şəbəkələrin təkmilləşdirilməsi kimi 
güclü rəqəmsal infrastruktur yaradılmasına 
böyük maraq göstərilir və bu sahədə müs-
bət göstəricilər əldə olunur.

<eri gəlmişkən, burada bir məqamı 
da xatırlatmaq istərdik. Belə ki, qeyri-neft 
sektorunun inkişafı  heç də neft sənayesi-
nin diqqətdən kənar saxlanılması anlamına 
gəlmir. Ona görə ki, müstəqillik dövründə 
bu sahədən əldə edilən maliyyə vəsaiti ilə 
respublikamızın sosial-iqtisadi həyatında 
böyük canlanma yaradılıb, ölkəmizin güc-
lü, qüdrətli ordusu formalaşdırılıb,  eləcə 
də müasir qeyri-neft sənayesinin əsası qo-
yulub. Belə bir uğur formulu isə neft-qaz 
təsərrüfatının inkişafının daim diqqətdə 
saxlanılmasını zəruri edib. 

Dövlətimizin başçısının  iqtisadi 
məsələlərə həsr olunmuş müşavirədə qeyd 
etdiyi sözlər də bunu təsdiqləyir: ³Son il-
lər ərzində xarici neft şirkətləri tərəfindən 
həyata keçirilən layihələrdə neftin hasilatı 
ildən-ilə azalırdı və bu da təbii olaraq bi-
zim ümumi iqtisadi inkişaf templərimizə 
mənfi təsir göstərirdi və biz bu tənəzzülü 
qeyri-neft sektorunun inkişafı ilə tənzim-
ləyirdik. Ancaq neft hasilatında buraxılmış 
nöqsanlar xarici neft şirkətləri ilə aparılan 
danışıqlar nəticəsində onların diqqətinə çat-
dırılmış və onlardan tələb edilmişdir ki, bu 
nöqsanlar aradan qaldırılsın, neft hasilatının 
sabitliyi təmin edilsin´. 

Beləliklə, ölkə rəhbərinin vurğuladığı 
kimi, artıq son aylar ərzində bu istiqamət-
də həyata keçirilən tədbirlərin nəticəsi 
bundan sonra heç bir əsası olmadan neft 
hasilatında tənəzzül yaşanmayacağına, 
neft-qaz sektorunda yeni layihələrin    iş-
lənməsi ilə yeni hasilat proqnozlarının 
özünü doğruldacağına,  təbii qaz və neft 
kondensatı hasilatının çoxalacağına  əsaslı 
ümidlər yaranıb. 

Bütün bununla yanaşı, müşavirədə ha-
zırda ölkəmizin  əsas hədəfinin iqtisadiy-
yatı  bundan sonra daha da şaxələndirmək 
və dayanıqlı inkişaf modelini təkmilləşdir-
mək olduğu bildirilib. Eyni zamanda, inf-
lyasiyanın ilin əvvəlindən cəmi 1 faizdən 
bir qədər çox olması çox müsbət göstərici 
kimi dəyərləndirilib və  ölkə qarşısında du-
ran bir sıra ğnəmli vəzifələrin, ilk növbə-
də, hərbi sənaye kompleksinin inkişafının, 
Qarabağ və Şərqi Zəngəzurun bərpasının 
böyük maliyyə vəsaiti tələb etməsinə bax-
mayaraq, gələn il minimum əməkhaqqı 
və minimum pensiyanın artırılacağı da 
diqqətə çatdırılıb. 

